
Тема: Татар халык авыз иҗаты буларак әкиятләр.
Максат:  1. Татар халык авыз иҗаты буларак әкият турында төшенчә бирү.

2. Әкиятләрне бер-берсеннән аера белүгә ирешү.

Җиһазлау: төлке, дию, акыллы кыз, магнитофон, кассета.

Әдәбият: дәреслек “Әдәбият” 5 нче сыйныф, М.Ш. Җәләлиева, Г.М. Әдһәмова, Д.Ш. Сибгатуллина, Казан, 1995
Укыту ысулы: аңлату-күрсәтү

Укыту алымы: магнитофон тыңлау, видео карау

Дәреснең төре: яңа материалны аңлату

Дидактик принциплар: күрсәтмәлелек.

Дәрес планы.

I. Оештыру өлеше.
1. Исәнләшү.
2. Дәрескә әзерлекләрен тикшерү.
II. Актуальләштерү.
1. Өй эшен тикшерү.
III. Яңа материал өстендә эш.
1. Яңа тема һәм максатны хәбәр итү.

2. Килгән кунаклар белән таныштыру.

3. Теманы аңлату.

4. Дәреслектән уку.

IV. Ныгыту.

1. Видеомагнитофон ярдәмендә әкияттән өзекләр карау.

2. Әкиятләрне дөрес төркемгә язу.

V. Йомгаклау.

1. Нәтиҗә ясау.

2. Билгеләр кую.

3. Өй эшен бирү.

Дәрес барышы.
I. Оештыру өлеше.
II. Актуальләштерү.
1. Татар халык авыз иҗаты турында сөйлиләр.
III. Яңа материал өстендә эш.
· Бүген без сезнең белән әкиятләр турында сөйләшербез. Безгә бүген кунакка әкият геройлары килгән. Аларның сезнең белән танышасылары килә. Бу кем, укучылар?

· Төлке.

· Бу кем?

· Дию.

· Бу кем?

·  ...
· Әйе, укучылар сез әкият геройларын бик яхшы беләсез икән. Алар безгә дәресне алып барырга булышырлар. Укучылар, ә хәзер без сүзне Төлкегә бирик. Ул үзе белән таныштырып үтәр. (Магнитофоннан тыңлау).
· Мин әкиятләрдә гел тискәре герой ролендә башкарам. Чөнки мин хәйләкәр һәм барысын да алдый алам. Әгәр дә әкияттә төрле кош-кортлар, киек-җәнлекләр, кыргый һәм йорт хайваннары катнаша икән һәм сүз алар турында барса бу хайваннар турындагы әкият була. Бу төр әкият әкият жанрының иң борынгысы дип санала.

· Димәк, төп геройлары җәнлекләр һәм хайваннар булган әкиятләр хайваннар турындагы әкиятләр төренә керә. Ә хәзер сүзне диюгә бирик.

· Мин Дию. Мин зур-зур шәһәр, авылларны күз ачып йомганчы җимерә алам. Бер төн эчендә гүзәл сарайлар да салып куя алам. Шушындый маҗараларны булдыра алганга мине тылсымлы әкиятләр төркеменә кертәләр дә. Ләкин бу әкиятләрдә бездән дә көчле кешеләр килеп чыга. Алар күп вакыт җиңеп чыгалар.

· Димәк, төп геройлары тылсымга ия булган әкиятләр тылсымлы әкиятләр була икән. Ә хәзер сүзне акыллы кызга бирик.
· Мин күп кенә әкиятләрдә катнашам һәм үземнең акыллылыгым белән барысын да шаккатырам. Мине барлык әкиятләрдә дә яраталар, хөрмәт итәләр. Мин укырга, киңәшләр бирергә, эшләргә яратам.
· Шулай итеп безнең акыллы кешеләребез тормыш-көнкүреш әкиятләр төренә керәләр икән. Ә хәзер китапларның 30 нчы битләрен ачыпукып үтик.

· ...

· Димәк,

әкият

тылсымлы

хайваннар турында

тормыш-көнкүреш

· Ә хәзер видеодан өзекләр карыйк һәм бу әкиятләрнең төрләрен билгелик (берничә әкият күрсәтелә, аңлатыла).
· Укучылар, мин сезгә әкият исемнәрен бирдем. Сез аларны төркемнәргә бүлеп язарга тиеш буласыз.

“Үги кыз”

“Таңбатыр”

“Шүрәле”

“Су анасы”

“Кызыл калфак”

“Өч кыз”

“Төлке белән торна” һ.б.

· Молодец. Димәк, әкиятләр нинди төрләргә бүленеләр инде?
· ...

· Тылсымлы әкиятләрдә сүз нәрсә турында бара?

· ...

· Хайваннар турындагы әкиятләрдә сүз нәрсә турында бара?

· ...

· Тормыш-көнкүреш турындагы әкиятләрдә сүз нәрсә турында бара?

· ...

· Молодцы. Ә өйгә эш шушы һәрбер төргә берәр рәсем ясап килергә. (билге кую)

· Сау булыгыз.
